
 

 

 

እዚ ኹሉ፡ በቲ ፍራንክ ዋረን (Frank Warren) ንሓደ ማሕበረሰብኣዊ 
ፕሮጀክት ስነ-ጥበብ ዝነበሮ ሓሳብ እዩ ጀሚሩ። ንዘይፈልጦም ሰባት 
ፖስትካርድ ክዕድልን ኣብ ህዝባዊ ቦታታት ክገድፎን ጀሚሩ - ሰባት 
ንማንም ነጊሮምዎ ዘይፈልጡ ምስጢር ጽሒፎም ስሞም ከይገለጹ 
ብፖስታ ክሰዱሉ ጠሊቡ።  

እቲ ዝረኸቦ ምላሽ ልዕሊ ዓቕሙ እዩ ነይሩ። እቲ ምስጢራት፡ 
ዘተሓሳስብን ዓሚቝን ኢዩ ነይሩ፡፡ እተን ካርድታት ንባዕለን ድማ 
ብጥንቃቐን ብመሃዝነትን ዝተሃንጻ ስነ-ጥበባውያን ስርሓት እየን ነይረን። 
እተን ካርድታት ነቲ ዝዓሞቐ ፍርሕታትና፡ ድሌታትና፡ ጣዕሳናን 
ውጥረትናን ይገልጻ። ፍራንክ "ግራፊክ ሃይኩ" ''ስእላውያን ግጥሚታት'' 
ማለት ጽቡቓት፡ ውቁባትን ነኣሽቱን፡ ግን ከኣ ሓያል ስምዒታት ዝሓዘላ 
ዚብል ስያሜታት ይህበን። 

ፍራንክ ነተን ካርድታት ኣብ መርበብ ሓበሬታኡ ክዝርግሐን ምስ ጀመረ፡ 
ፖስት ሲክረት (PostSecret) ናይ ገዛእ ርእሱ ህይወት ጀሚሩ፡ ካብ 
ቀሊል ፕሮጀክት ስነ-ጥበብ ንላዕሊ ኮይኑ። ናብ ዓለማዊ ተርእዮ ደዪቡ፣ 
ውልቃዊ ባህግታትና፣ ሕልምናን ድኽመትናን - ናይ ሓባር ሰብኣውነትና 
ኣግሂዱ። 

መዓልቲ መዓልቲ፡ ዓሰርተታት ፖስትካርድታት ክሳብ ሕጂ ናብ ፍራንክ 
ይውሕዛ ኣሎዋ። ናይ ነፍስ ወከፍ ሃገር ቴምብር ዝተለጠፈን፡ ንነፍስወከፍ 
ተመክሮ ደቂሰብ ዝትንክፍ ጽሑፍ ዝሓዛ። እዚ ብርቂ ዝኾነ እኩብ 
ሰነዳት፡ ነቲ ፍራንክ ዋረን ዝረኸቦ ኣዝዩ ሓያልን ውልቃውን ምስጢራት 
ይጥርንፍ። ስምዒታት ደቂሰብ ብሓደ ግዜ ውልቃውን ኣድማሳውን 
ኪኸውን ከም ዚኽእል ድማ ብንጹር መገዲ የብርህ። 


